Հ Ի Մ Ն Ա Վ Ո Ր Ո Ւ Մ

«Գիշերային ժամանակ հրագործական արտադրատեսակներ օգտագործելու թույլատրելի բացառությունները սահմանելու մասին» ՀՀ կառավարության որոշման նախագծի
 1. Ընթացիկ իրավիճակը և իրավական ակտի ընդունման անհրաժեշտությունը

       «Գիշերային ժամանակ հրագործական արտադրատեսակներ օգտագործելու թույլատրելի բացառությունները սահմանելու մասին» ՀՀ կառավարության որոշման նախագիծը նախապատրաստվել է Վարչական իրավախախտումների վերաբերյալ Հայաստանի Հանրապետության օրենսգրքի 180-րդ հոդվածի կիրարկումն ապահովելու նպատակով, համաձայն՝ ՀՀ վարչապետի 2012 թվականի ապրիլի 27-ի «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացումներ կատարելու մասին» ՀՀ օրենքի կիրարկումն ապահովող միջոցառման ցանկը հաստատելու մասին» թիվ 382-Ա որոշման:

       2. Առաջարկվող կարգավորման բնույթը
    Որոշման նախագծի նպատակն է գիշերային ժամանակ` ժամը 23.00-ից մինչև հաջորդ օրվա ժամը 01.00-ն հրագործական արտադրատեսակների օգտագործմամբ հրավառություն կազմակերպելու իրավունք վերապահել «Հայաստանի Հանրապետության տոների և հիշատակի օրերի մասին» ՀՀ օրենքով սահմանված տոն օրերին` Հայաստանի Հանրապետության պետական, տարածքային կառավարման և տեղական ինքնակառավարման մարմիններին, իսկ Ամանորին` նաև քաղաքացիներին:
       3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

    Նախագիծը մշակվել է ՀՀ ոստիկանության հասարակական կարգի ապահովման և իրավաբանական վարչությունների կողմից:

4. Ակնկալվող արդյունքը.
 Նախագծի ընդունման արդյունքում պետական մարմինների և քաղաքացիների համար կսահմանվեն թույլատրելի բացառություններ գիշերային ժամանակ հրագործական արտադրատեսակների օգտագործմամբ հրավառություն կազմակերպելու համար:

ՀՀ ՈՍՏԻԿԱՆՈՒԹՅՈՒՆ
Տ Ե Ղ Ե Կ Ա Ն Ք

       «Գիշերային ժամանակ հրագործական արտադրատեսակներ օգտագործելու թույլատրելի բացառությունները սահմանելու մասին» ՀՀ կառավարության որոշման նախագծի ընդունման արդյունքում այլ իրավական ակտերում փոփոխություններ կատարելու անհրաժեշտություն չի առաջանա:

ՀՀ  ՈՍՏԻԿԱՆՈՒԹՅՈՒՆ
Տ Ե Ղ Ե Կ Ա Ն Ք

«Գիշերային ժամանակ հրագործական արտադրատեսակներ օգտագործելու թույլատրելի բացառությունները սահմանելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:

ՀՀ  ՈՍՏԻԿԱՆՈՒԹՅՈՒՆ
